
  سلسلة ﴿ ادعوني أستجب لكم ﴾

  روائع دعاء " اللهم انعشني واجبرني " | الحلقة ( 03 ) | #ادعوني_أستجب_لكم | د . حازم شومان

  حازم شومان


  
  سلام عليكم ورحمة الله وبركاته. النهاردة مع دعاء في سلسلة ادعوني استجب لكم شعار قرآني جبار. يغير حياتنا والله يا جماعة ويملى قلوبنا امل ادعوني استجب لكم وعد من الله بلا قيد ولا شرط. سبحان الله العظيم الطلب ادعوني بلا شرط
  -
    
      00:00:00
    
  



  استجب لكم بلا قيد. انت عايز ايه بعد كده؟ ماذا تريد بعد هذا؟ يعني وماذا تنتظر ان اجتهدت في في عبادة الدعاء هتغير كل حاجة في حياتك هناخد النهاردة دعاء عظيم. الدعاء حسنه الشيخ الالباني في صحيح الجامع. آآ الدعاء كان بيدعي به النبي عليه الصلاة والسلام في دبر كل صلاة يعني قبل ما
  -
    
      00:00:30
    
  



  يسلم بعد ما يقول التحيات قبل ما يسلم ودي طبعا من اعظم مواطن اجابة الدعاء عموما في مواطن اجابة الدعاء. وفي رواية وفقها الهيثمي الراوي يقول ما صليت وراء رسول الله صلى الله عليه وسلم الا سمعته يقول هذا الدعاء. يعني انا بس عايز اقول لكم الدعاء ده النبي كان بيدعي به كتير
  -
    
      00:00:50
    
  



  قد ايه عليه الصلاة والسلام الدعاء ده هو اكتر دعاء انا عايش معه في حياتي الوقتي يا جماعة. اكتر دعاء انا حاسس ان احنا كلنا محتاجينه تلات طلبات مهولة. مهولة من ربنا
  -
    
      00:01:10
    
  



  ايه هو الدعاء الاول قبل ما نتكلم في معانيه الجبارة؟ قال رسول الله صلى الله عليه وسلم وهو يدعو ربه واحد اللهم اغفر لي ذنوبي وخطاياي كلها. ده رقم واحد. احنا دلوقتي خلاص قبل ما نسلم من التحيات. سلمت من من ما لحقتش تقول وخلاص بعد ما
  -
    
      00:01:20
    
  



  التحيات يعني دبر كل صلاة تشمل ده وتشمل ده. اللهم اغفر لي ذنوبي وخطايايها كلها. اتنين. اللهم تعيشني واجبرني. قلت لكم حسين والشيخ الالباني في صحيح الجامع. اللهم انعشني واجبرني. محتاجينها قوي. اوي اوي دي زي ما
  -
    
      00:01:40
    
  



  هنشوف الوقتي تلاتة واهدني لصالح الاعمال والاخلاق. لا يهدي لصالحها ولا يصرف الا انت. ايه المعاني؟ ايه التلات ادعية الجبارة دي؟ اللي بتطلب تلات طلبات مهولة في الحياة دلوقتي. الطلب الاولاني اللهم اغفر لي ذنوبي وخطاياي كلها
  -
    
      00:02:00
    
  



  ايه الروعة في ده! طب ما هي دعية الاستغفار كتير. ركز معي. يا جماعة الزنوب دي هي مداخل المصائب. الزنوب دي عاملة زي واحد في كهف وفي حفر كده بيطلع له منها آآ التعابين. فهو مش عارف التعبان هيطلع من انهي حفرة. يبقى اغفر لي ذنوبي وخطاياي كلها. كل ذنب لازم فيه
  -
    
      00:02:20
    
  



  عقوبة لازم له عقوبة. عشان كده ربنا سماه العقوبة عقوبة ليه؟ لانها بتعقب الذنب لانها وراه ما فيش زنب ما لوش عواقب. اوعى تفتكر انك هتعصيه ما فيش عواقب. عشان كده اسمه ذنب. ليه من الذنب؟ الديل. فيه ديل وراه. انت متهيأ لك انك خدت حاجة جميلة وانت مش واخد بالك من اللي وراها. من اللي جاي وراها من العقوبات بقى
  -
    
      00:02:40
    
  



  الملغمة. الغام بقى والعياذ بالله. اللي لها عواقب الذنوب يبقى ازا مشكلتنا ان احنا قاعدين نعصي ربنا ليل نهار. طب انا الوقتي لما حصل لي مشكلة في بيتي. لما حصل لي مشكلة مع مراتي. لما حصل لي ابتلاء. لما حصل لي ازمة مادية
  -
    
      00:03:00
    
  



  انا اتعاقبت بانهي ذنب انا مش عارف. انا مش عارف الخبطة جات لي منين. انت عارف واحد بيكلمك فقاعد في النص يقول كلام غلط كتير في حقك يا اخي انت قمت مقاطعه فهو عايز يصالحك وهو مش عارف انت قاطعته ليه انهي كلمة. ما الغلطات كتير يبقى الحل ايه؟ كلها. عشان كده انا بحب الدعاء
  -
    
      00:03:14
    
  



  وعشان كلمة كلها ما تسبش في حياتي مدخل من مداخل المصايب يا رب. ما تسيبش مدخل من مداخل تسلط الشيطان علي يا رب اللهم اغفر لي ذنوبي وخطاياي كلها لاني مش عارف الخبطة جاية لي منين. انا مش عارف الابتلاءات والمشاكل اللي انا فيها دي بسبب ايه؟ بسبب تقصيري في الدعوة. ولا بسبب
  -
    
      00:03:34
    
  



  ضياع اوراد العبادة ولا بسبب آآ اطلاق البصر في الحرام ولا بسبب آآ آآ تضييع صلاة الفجر ولا بسبب ايه انا مش عارف فالحل كلها اتنين اللهم انعشني واجبرني. هو ده الدعاء الوحيد تقريبا اللي انا اعرف فيه كلمة انعشني ثبتت عن النبي صلى الله عليه وسلم. يعني ايه انا اعيش
  -
    
      00:03:54
    
  



  الاتنين دول جبارين يا جماعة. علماء النفس يقولوا ان البني ادم عامل زي آآ واحد واقف في اوضة. ففي ارض تحته لازم تبقى سابتة. لو اتزلزلت هيضيع. قال لك الارض دي هي الروحانيات يعني قلبك. المعاني الروحانية اللي في قلبك. الايمان اللي في قلبك ده اللي بيقيك من الزلازل ساعة الابتلاءات والفتن
  -
    
      00:04:13
    
  



  والشبهات وكده. قال لك السقف ده نفسيتك. ففي ملتزمين كتير يهتموا بقلبهم والمعاني الايمانية وحب الله. ومش مهتم انتم اللي هي السقف اللي فوقه. ما النفسية دي ممكن تتعب لو حصل مشكلة مادية ولا مشكلة صحية ولا مشكلة عائلية. ولا مشكلة اجتماعية والا بقى لو في معاني
  -
    
      00:04:33
    
  



  ايمانية عالية تسند الحاجات اللي بتقع من دي. تقوم النفسية تقع. هو ايمانه حلو ولكن نفسيته وقعت عليه. جا له مرض نفسي. ليه؟ لانه مش واخد باله ان الايمانيات هي الارض
  -
    
      00:04:53
    
  



  واقف عليه. والنفسية هي السقف اللي مضلله من فوق. اهو الدعاء ده بيضرب الاتنين دول. بيضرب القلب والروح المعنوية والامل ان عشني وبيضرب النفسية واجبرني ازاي؟ تعالوا بقى اما نقف مع كلمة انعشني لانها كلمة مميزة وجبارة. يعني يعني
  -
    
      00:05:03
    
  



  زي ما اقول لكم هتحبوا الدعاء ده يا جماعة. هو الانعاش ده بيتقال فين؟ رقم واحد الانعاش واحد مريض قلبه وقف. مش عارف ياخد نفسه. اجروا به على الانعاش بسرعة يدخل الانعاش يركبوا له التنفس اللي بيساعده على التنفس. يركبوا له الاجهزة اللي بتساعد قلبه على النبض. يضربوا الحقن اللي في سواني بتساعد الجسم انه يقوم
  -
    
      00:05:23
    
  



  تنهض من الكبوة بتاعته تاني. واحد بيضيع يا اتلحق يا ما تلحقش. يعني ايه الانعاش؟ يعني يا رب انا يا اتلحق يا ما اتلحقش انا ضايع. عارفين كان فيه كده يقول لك الزمان هدني. انا اتهديت انا خلاص منهار. انا مش مش لسة هنهار. انا واقع. انا ما عنديش حل غير ان
  -
    
      00:05:43
    
  



  مديني ايدك يا رب تاخد بايدي وتقومني. انا ما عنديش حل غير ان القيوم يقمني من العثرة والسقطة اللي انا فيها فده الانعاش نعاشر ربنا بقى اللهم ان عشني الانعاش الرباني الانعاش البشري واحد مريض يدخل تنفس نبضات قلب جهاز لنبضات القلب بسرعة. ولا
  -
    
      00:06:03
    
  



  صدمات كهربائية لنبضات القلب. انعشوا له القلب اضربوا له ادرينالين في القلب عشان القلب يشتغل تاني. آآ اعملوا له ادوا له ادوية بسرعة وحقن تشتغل بسرعة انقزوه لانه هيضيع في لحزات لو ما اتنقزش. اهي دي انعشني. ده معنى كده يوم يدخل بقى المريض اللي انت مدخله على سرير وهو مغمى
  -
    
      00:06:23
    
  



  عليه ده تيجي له بعد يومين تلاتة تلاقيه بيتكلم وقايم وماشي على رجله وبيستأنف حياته في ايه؟ حصل له انعاش طبي. ما بالكم بقى بالانعاش الرباني والانعاش الطبي بقى في بلد متوسطة الاقتصاد غير الانعاش الطبي في امريكا واوروبا تلاقي خارج ما شاء الله احسن مكان داخل اصلا
  -
    
      00:06:43
    
  



  فتخيل بقى الانعاش الرباني يبقى ده معنى الانعاش. انجدني انا هنهار انا بسقط انا اتهديت. انا اتدمرت نفسيا. انا خلاص انا خافت الامل من حياتي وما عادش فيه روح معنوية وما عادش عندي معنا اواجه بها الحياة. انا واقع بقى. واقع ماديا واقع عشان كده من
  -
    
      00:07:03
    
  



  معاني برضو بتاعة الانعاش يقول لك الانتعاش الاقتصادي. امتى بقى الدول النامية هيحصل لها انتعاش اقتصادي؟ يعني ايه انتعاش اقتصادي؟ يعني زي امريكا طين كدا بقت تجارة واللي عايز يشتغل بيكسب الوف مؤلفة واللي عايز يكسب ملايين واللي عايز يبقى مليارير انما يدوها للنام يا عيني الاقتصاد بتاعها عامل زي المستنقع
  -
    
      00:07:23
    
  



  الراقد فالفارق ما بين المستنقع والبركة الراكدة وما بين الانتعاش يقول لك النعناع ده منعش فوقني ونشطني ونشط لي دماغي حواسي وخلاني ايام اجري حصل لي انتعاش اول ما سمعت خبر حلو. ليه الخبر اداني امل في الحياة؟ واداني بهجة واداني فرحة لقيت نفسي انا
  -
    
      00:07:43
    
  



  بني ادم تاني حصل لي انتعاش. الانتعاش الاقتصادي الانتعاش الانعاش عشان كده يسموا السرير اللي بينام عليه الميت وهم بيودوه لقبر نعش. على فكرة بقى الحقيقة اللغوية الجبارة ان السرير اللي اسمه
  -
    
      00:08:03
    
  



  مش هو بس اللي بيتشال عليه الميت واللي بيتحط عليه المريض. يعني سرير المستشفى في المستشفيات اسمه نعش ها واخدين بالكم لما كان الملوك زمان يمرضوا كانوا يحطوهم على السرير يسموه نعش. ليه بقى؟ سرير المريض وسرير الميت اسمه نعش ليه؟ ده من
  -
    
      00:08:18
    
  



  حاجة العرب. العرب لما كان حاجة يتشائموا منها اوي وخايفين منها اوي. ومهلكة بجد يسموها بعكسها تيمنا بان العكس اللي هيحصل يعني يعني اللي بيلدغه عقرب يسموه سليم. ليه ؟ عشان تيمن انه هيروق هيبقى سليم. السحرة المهلكة يسموها مفازة. مفازة ليه
  -
    
      00:08:36
    
  



  انك هتفوز بالنجاة منها. وهتعديها. فسموا سرير المريض نعش لتيمنا انه هيتنعش. وان المدمرة اللي وقعها دي ساعات تشوف مرضى والله ما تصدق ان ده هيعيش يوم تلاقيه سبحان الله عاش له تلاتين سنة بعدها وزي الفل. ايه اللي حصل؟ انتعش. انتعش. عملوا له انعاش. فسموا سر المريض نعش ليه ؟
  -
    
      00:08:56
    
  



  عشان تيمنا انه هيتنعش انه هيقوم من الوقعة السودا اللي وقعها. طب سموا السرير الميت نعش ليه؟ تيمنا ان ربنا هيبعسه. وان ربنا هيحييه عشان كده احنا كمسلمين بنسمي السرير نعش اللي بيتشال عليه الميت ان ربنا الرقدة اللي راقدة دي ما فيش راقدة ابشع من رقدة الموت يعني. اه ويدخل القبر
  -
    
      00:09:23
    
  



  اكل ومن من البكتيريا فان ربنا هيناعيشه وهيقومه وهيبعسه وهيقومه فسبحان الله العظيم فدي يعني ده معنى الانعاش عشان كده الشجرة لما تكون هتقع ويجي واحد بقى يقوم عامل آآ خشب ويربطها به ويقومها تاني يسموها انعاش الشجرة. لانها كانت خلاص هتنضم
  -
    
      00:09:43
    
  



  هتتقطع هتنتهي. فالانقاذ من الانهيار والصقور والانقاذ من السقوط المدمر والانقاذ من الوقعات اللي هي اتهدت خلاص انتهت لأ ييجي ربنا ينعشك بعد ما كل زن انها انتهت يبقى اللهم انعشني اديني روح معنوية تاني بقى يا رب اديني معاني
  -
    
      00:10:03
    
  



  استقبل بها الحياة كأننا شاب ابن عشرين تاني. وبنطلق وفرحان اديني امل املأ قلبي امل ينعشني يا رب. انا عشني قومني من كبواتي قومني تاني فده اسم للقلب اللي اتدمر
  -
    
      00:10:23
    
  



  والقلب اللي وقع. طب واجبرني ده اسم للنفسية اللي اتدمرت بقى. ده طلب الناس ما انت قلت لك انت قلب ارضيتك قلب سليم مليان معاني. وسقفك نفسية سليمة. مش مشرخة مش منهارة. فانت عايز قلب ونفس. انعشني للقلب والروح المعنوية. ها زي الكتاب المشهور على مين تشيكن سوب شوربة فراخ
  -
    
      00:10:37
    
  



  كتاب الانعاش المعنوي للانسان يعني. التاني اجبرني اجبرني ده من اسم الله الجبار. الجبار ده اسم للمقصورين اسم للموجوعين. اسم يعني الجبر بيستخدم في حالتين. حالة النقص وحالة الكسر. يبقى لما نفسيتي تتكسر من جوة. كسر العضم
  -
    
      00:10:57
    
  



  طب اروح للمجبراتي دكتور العظام نسأل الله العفو والعافية. كسر النفسية اروح لمين ولا مهدئات ولا ادوية اكتئاب هتعمل حاجة في كسر النفسية. او اتلطف شوية يعني نسأل الله العفو والعافية مش بنقول ان الادوية طبعا غلط لأ. انما بقول لك ان مين اللي هيجبرك بجد. مين اللي هيعمل لك تكبير لنفسيتك ويرجعها لك
  -
    
      00:11:17
    
  



  سليمة كانك لسة عندك سبعتاشر تمنتاشر سنة. مش خايف من حاجة ولا عندك عقد نفسية ولا عندك فوبيات. مقيدة لك حياتك لا عارف تسافر ولا عارف تروح ولا عارف تعمل متأيد مشلول. اجبرني اجبر لي نفسيتي بقى من الندم النفسية اللي انا نفسيتي بقت متشرحة من جوة من كتر الابتلاءات والالام يا رب
  -
    
      00:11:37
    
  



  اجبر رجعها لي بقى تاني ساغسلها. واو اجبرني برضو بنحتاجها لما يكون فيه نقص. واحد عايز زقة واحدة مسلا هي حلوة بس يعني يعني متوسطة الجمال عايز ازقة آآ عشان آآ يجي عريس حلو يرضيها ويفرحها
  -
    
      00:11:57
    
  



  واحد مسلا طالب مزاكر بس مش قوي عايز زقة عشان ينجح آآ واحد مسلا شاب ونفسه يتجوز جوازة حلوة وما عهوش فلوس قوي عايز زقة وزف حلوة تحلي شوية عايز سقا. اجبرني يا رب. ابعت لي حد يزقني الزقة دي. ابعت لي سبب يزقني الزقة دي. يبقى اجبرني
  -
    
      00:12:15
    
  



  زي بالزبط كده العمود الفقري بتاع جبرك موقفك كده يا اجبرني بقى اجبر لي نفسيتي واجبر لي حياتي يا رب واجبر لي النقص اللي في حياتي يبقى ده الطلب التاني المهول. انا عايشني واجبرني. انت كده رجعت جوة اه رجعت جوة طفل تاني. رجعت جوة شاب تاني. رجعت جوة قمة القوة
  -
    
      00:12:35
    
  



  اللهم انعشني واجبرني دول المولدين. المولدين الطاقة الجبارين اللي جواك. انت فكرك ان مولدات الطاقة اللي جواك. هي اللي مولدات الايه تي بي اللي جوة يا عيني يا غلبان يبقى انت غلبان. مولدات الطاقة الحقيقية ومفاعلات النووية الجبارة اللي بتولد طاقة مهولة جواك
  -
    
      00:12:55
    
  



  وبتخليكي شابة بنت العشرين حتى وانت عندك ستين سنة! هي مولد القلب والمعاني الروح المعنوية اللي في القلب ومولد النفسية السليمة القوية المقبلة على الحياة المليئة بالامل ومليئة بالطموح. فيما يرضي الله. دول المولدين الحقيقيين. يبقى اغفر لي ذنوبي
  -
    
      00:13:15
    
  



  خطاياي كلها اقفل لي مداخل المصايب. انعشني واجبرني رجعني تاني هو ده الشباب الحقيقي. انا عشني واجبرني اني رجعت الشباب. اي والله لو عندك تمانين سنة لو ربنا انعشك وجبرك رجعت شباب تاني لان حقيقة اللي بيشيخ هو القلب والنفسية هي دي اللي بتشيخ وبتخلي الانسان قاعد
  -
    
      00:13:35
    
  



  مكدود مهموم مشلول محبط خايف موهوم مرعوب من المرض مرعوب من الموت مرعوب من رقدة السرير مش حياة. رجعت حياة الدعاء ده لو انا هسميه حاجة رجعت حياة. الدعاء ده لو ربنا استجابه لك حياتك هترجع لك تاني. هترجع بني ادم حي تاني
  -
    
      00:13:55
    
  



  وفي القرى يقول لك الواد ده حي فعال ورايح وجاي ونشيط. وبيطبق باليومين في الشغل انما يا عين الواحد كل ما بيكبر تلاقي الاب عنده خمسين سنة عايزين نتفسح يا بابا هو اصلا لأ معاد نومي لأ انام على سريري لأ انام فوق هو عادي يا عيني عنده فوبيات مقفلة له حياته. يبقى اللهم انعشني واجبرني
  -
    
      00:14:19
    
  



  رجعت بني ادم تاني منطلق مشرق. الطلب التالت المهول واهدني لصالح الاعمال والاخلاق ارفع كفاءة حياتي يا رب انا كفاءة يومي انا اللي بشتغله في اليوم تلات اربع ساعات. بكلم واحد حبيبي يعني والله انسان كويس جدا يعني
  -
    
      00:14:39
    
  



  فبقول له انا عايز نعمل مع بعض كزا يوميا مسلا مدتها تلات ساعات. قال لي يا عم انا ما بشتغلش في اليوم غير ساعتين. انت تيجي تاخدهم مني في حاجة واحدة انا
  -
    
      00:14:58
    
  



  كفاءة يوم حقيقة طاقتي النفسية ما عادتش طايقة شغل اكتر من ساعتين. الباقي الباقي هق بقى. لو انا شغال في مصلحة حكومية اقعد اشرب قهوة واشرب شاي واتكلم في التليفون وابص انا اسمي تمن ساعات قاعد على المكتب
  -
    
      00:15:08
    
  



  الشغل اه بس انا حقيقة هي طاقتي ساعتين اللي هيجي لي بعد كده اقفل الدنيا في وشه عشان يسيبني مش طايق مش قادر طايق حدش طايق حاجة فبقت ناس كتير طاقتها النفسية منخفضة
  -
    
      00:15:21
    
  



  اهدني لصالح الاعمال املئ حياتي بالعمل الصالح. اهدني دي. زبط لي بصلة قلبي. على فكرة ما فيش واحد فينا دلوقتي قاعد ما قداموش خمس اعمال صالحة على الاقل انا تليفوني اهو اه انا الوقتي معي اه اه ناس اصحابي انا عارف ان عندهم مشاكل. لو اتصلت به الوقتي انا هاجبر خاطره
  -
    
      00:15:33
    
  



  وفرحوا طب انا الوقتي اعرف ان فيه اسرة فقيرة لو نزلت دلوقتي جبت لها شوية اكل ورحت لها افرحها. طب انا الوقتي ممكن اقوم اقرا شوية القرآن. طب انا انا طب ما بتعمليش ليه
  -
    
      00:15:53
    
  



  اهدني بوصلة قلبك مش متزبطة على رغبة رضا الله. اهدني يسرني لليسرى. هي الدين سهل والطاعة سهلة بس من جوة ملعبكة معي من جوة متشنكل جوة نفسي. اتنين بيتشكلوا علي جوة نفسي وعلى بعض. فانا مش مش وجهتي واحدة انا في حاجة بتشدني لفوق وحاجة بتشدني لتحت. اهدي
  -
    
      00:16:03
    
  



  اديني بقى وحد لي كل بقى قلبي ومعنوياتي ان انا عايز اطيعك وارضيك يا رب. اهدني لصالح الاعمال والاخلاق. املأ حياتي اعمال صالحة خلي كفاءة اليوم ارفع طاقة النفسية في الشغل. فخليني اقدر اعمل اعمال صالحة كتير. اما اروح آآ ازور والدتي. اما اروح آآ اطمن على اخويا. اما اروح آآ
  -
    
      00:16:24
    
  



  يا رب اللهم اجبرنا يا رب. اللهم ان عشنا واجبرنا. اما اقرا شوية ازاكر شوية فقه وعقيدة. اما احفظ قرآن. اما ادخل لمعهد علمي او تربوي. اما اروح ازور واحد صاحبي
  -
    
      00:16:44
    
  



  صاحبي اما انزل لتدبر في الخلق اما اروح العب رياضة عشان اتقوى على طاعة الله. اما اقعد مع زوجتي افرحها هي وعيالي. اما آآ اقعد اذكر ربنا شوية اما انزل اصلي جماعة اما اصلي ركعتين قيام ليل. اما اتسحر عشان اصوم آآ اهدني لصالح الاعمال والاخلاق بقى. خلاص بقيت انسان حياتك
  -
    
      00:16:54
    
  



  مليانة عبادات ومعاملات على اعلى ما تكون لا يهدي لاحسنها. واهدني لصالح الاعمال والاخلاق لا يهدي لصالحها لا يصرف سيئها الا انت. ايه رأيكم في الدعاء العظيم ده؟ دعاء جبار
  -
    
      00:17:14
    
  



  والله العظيم يا جماعة رجعت حياة. الدعاء ده لو ربنا استجابه لك هترجع بني ادم تاني. هترجع تستطعم الدنيا تاني. هترجع الحياة لها طعم تاني هترجع بيقول لك ولقتني بطير من تاني احلامي بعيد آآ ساعات احب كلمات الامل اللي في بعض الحاجات اللي ايه اللي طبعا من غير آآ
  -
    
      00:17:29
    
  



  آآ من غير ايقاع بيبقى متشال منها الايقاع يعني. احب الكلام اللي فيه امل لقيت رجعت بني ادم تاني ومشرق تاني وعندي امل تاني وصاحي فرحان. مش صاحي مهدود قبل ما نمش واياه حقة انت مهدود ما فيش حاجة مشجعاك. اللهم هاقوله لكم مرة وندعي به بقى بعد كده. اللهم اغفر لي ذنوبي
  -
    
      00:17:49
    
  



  وخطاياي كلها. اللهم انعشني واجبرني. واهدني لصالح الاعمال والاخلاق لا يهدي لصالحها. ما حدش يقدر يعملها غيرك. ولا يصرف سيئها الا انت. يلا ندعي. ادعوني استجب لكم. اللهم اللهم يا اكرم الاكرمين اللهم يا رب النبي محمد صلى الله عليه وسلم
  -
    
      00:18:09
    
  



  اللهم اغفر لنا ذنوبنا وخطايانا كلها. كلها يا رب. اللهم اغفر لنا ذنوبنا وخطايانا كلها. اللهم انعشنا واجبرنا. اللهم انعشنا واجبرنا يا رب. اللهم عشنا واجبرنا واهدنا لصالح الاعمال والاخلاق لا يهدي لصالحها ولا يصرف سيئها
  -
    
      00:18:34
    
  



  الا انت. اللهم اغفر لنا ذنوبنا وخطايانا كلها. اللهم انعشنا واجبرنا واهدنا لصالح الاعمال والاخلاق لا يهدي لصالحها الا انت. ولا يصرف سيئها الا انت. آآ  الدعاء ده بيتقال آآ اخر الصلاة يا اما بعد التحيات قبل التسليم يا اما بعد ما بتسلم على طول. ان شاء الله بازن الله وقولوا في اي وقت بقى وفي كل آآ مجال وقلنا ان حسنوا الشيخ
  -
    
      00:19:04
    
  



  الالباني في صحيح الجامع سبحانك اللهم وبحمدك اشهد ان لا اله الا انت استغفرك واتوب اليك. جزاكم الله خيرا
  -
    
      00:19:35
    
  



